Giug dalla survetscheivladad

Material:

· in quadrel

· figuras da giugar

· cartas tier il giug

· carta da giugar (copiar sin in fegl A3)

Instrucziun:

· Mintga giugadur elegia ina figura e metta quella sil quadret dalla partenza. Il giug san ins dar en gruppas da treis tochen quater. Las cartas da damondas saveis metter cul tgau engiu sil quadret nudau.
· Il giugadur che dat cul quadrel la cefra la pli aulta astga entscheiver.
· Ussa sa el adina suandar las cefras tenor quei ch’el dat cul quadrel. Cura ch’igl emprem giugadur ha dau, ei il proxim vidlunder.
· La finamira ei da vegnir sco emprem el final. Denton ei quei buc aschi lev, sch’ins tucca in quadret colurau.

· Sche ti gartegias in quadret colurau, stos ti sedecider. Ti stos rispunder ad ina damonda. Las damondas ein screttas sillas cartas che vus haveis mess sil mantun. In-a collega damonda tei e ti stos sedecider sche ti vul esser survetscheivels ni sche ti vul esser in egoist. Studegia bein tgei che ti vul far. Tut tenor sa ei esser che ti piardas bia temps e stos puspei far entgins pass anavos. Tgei che ti stos lu veramein far ei scret silla carta. La risposta A significhescha adina esser survetscheivels, la risposta B corrispunda adina ad esser egoistics.
· Sche ti vegnas sils quadrets gronds el cantun, stos ti mintgamai far quei ch’ei scret els quadrets.
· Ti stos arrivar directamein el final. Quei vul dir cun la cefra che meina direct el final, schiglioc stos ti ir anavos quei che ti has tratg cul quadrel.
Bien cletg!

Cartas per il giug
















Tiu conscolar drova agid en quen. Gidas ti el ni duei el mirar sez co vegnir a frida?





A: Cunquei che ti has gidau el, astgas ti ir cun siu velo niev e sas ir 3 quadrets anavon.





B: Cunquei che tiu conscolar ha fatg ina schliata nota en quen stat el ussa a mesa via e bragia. Ti stos ir 2 quadrets anavos.





Ti vesas in um en sutga da rodas che po buca el bus dil marcau. Gidas ti el malgrad che ti stos ir en in auter bus. Ni spetgas ti sin tiu bus?





A: Ti has gidau el, eis denton ius el falliu bus, aschia che ti stos ir 4 quadrets anavos.





B: Ti has spitgau sin tiu bus che ti drovas ed eis aschia pli sperts. Ti astgas ir 2 quadrets anavon.








El vitg vischinont ha ei dau in grond tiaratriembel. Segidas ti culs habitonts entras gidar a far uorden ni buca?





A: Cunquei che ti has gidau ils vischins a far uorden, has ti era rumiau uorden ch’era sin via ed astgas ir 2 quadrets anavon.





B: Cunquei che la via ei aunc adina plein uorden e serrada, stos ti ir 3 quadrets anavos.











Ti astgas ir 4 quadrets anavon





Joker














Ti astgas ir 3 quadrets anavon





Joker





Tia mumma survegn visetas e duvrass agid da cuschinar, ti has denton empermess a tes collegas dad ir a viagiar. Gidas ti tuttina la mumma ni vas ti ord casa?





A: Ti has gidau la mumma denton ein tes collegas gia viagiai memia lunsch per che ti possies aunc suenter, ti stos ir 4 quadrets anavos.





B: Ti sas viagiar cun tes collegas ed ir 2 quadrets anavon.





Ti sesas el bus ed ina veglietta entra. Laias ti seser ella sin tiu plaz ni duei ella star sin peis sco ils auters ch’han era buc anflau in plaz da seser?





A: Ti has schau seser la tatta, pervia da quei vegn il bus denton buca pli sperts, ti stos star leu nua che ti eis.





B: Perquei che la tatta ha stuiu star sin peis, eis ella dada entuorn en ina storta ed ha rut in calun. Il bus sto aunc transportar ella el spital. Ti stos ir 4 quadrets anavos.





Ti entaupas in grond e ferm um ch’ei gest staus a far cumissiuns e porta treis tastgas. Gidas ti el da purtar ina tastga?





A: Cunquei ch’igl um ei gronds e ferms, stos ti buca gidar el. Ti sas era buca con grevas che las tastgas ein. Ti stos ir 4 quadrets anavos.





B: Ti piardas buca temps sin tia via cun gidar igl um aschia che ti sas ir vinavon 3 quadrets.





Ti vesas ina dunna blessada sper via. Clomas ti l’ambulanza ni vas ti semplamein vinavon?





A: Perquei che ti has clamau l’ambulanza, astgas ti seser in toc, 5 quadrets anavon.





B: Enzatgi auter ha clamau l’ambulanza ed els han stuiu serrar la via. Ti stos pia ir 4 quadrets anavos.





Ti entaupas in vegliet che fa ora lenna cun ina sigir. Gidas ti il tat da far ora lenna ni vas ti sperasora?





A: Cunquei ch’il tat fa da raschun bugen ora lenna, stos ti buca gidar el. Ti stos ir 3 quadrets anavos.





B: Ti has viu ch’il tat fa bugen ora lenna e sas ir ruasseivlamein vinavon. 2 quadrets anavon.





Tiu frar pign po buca far ses pensums da quen. Fas ti ils quens per el?





A: Ti has fatg ils quens per tiu frar, denton veramein gidau el has ti buc, perquei ch’el sto emprender sez co far ils quens. 4 quadrets anavos.





B: Ti laias far sez ils quens tiu frar e sas ir 3 quadrets anavon.





Ti anflas in gattegl nievnaschiu en in clavau. Prendas ti el cun tei per ch’el survivi ni laias ti leu el?





A: Ti has priu il gattegl cun tei, ussa sas ti denton buca tgei far cun el e cunquei ch’el ha ussa il fried dil carstgaun, vul sia mumma era buca pli el. Ti havesses fatg meglier da schar leu el. 3 quadrets anavos.





B: Ti has schau leu il gattegl e sia mumma sa haver quitau dad el. 2 quadrets anavon.





Ti entaupas ina dunna cun in affon pign en ina stizun. Igl affon grescha e la dunna stuess quietar el, ha denton ina massa tastgas entamaun. Gidas ti la dunna?





A: Cunquei che ti has gidau la dunna, has ti fatg in bien survetsch ad ella. Ti astgas ir 3 quadrets anavon.





B: La dunna sto semudergiar vinavon ed ha ditg avon cassa e ti vegnas buca da pagar. 3 quadrets anavos.





Ti entaupas in passant che supplichescha tei da gidar el d’encurir sia buorsa piarsa. Gidas ti el?





A: Cunquei che ti has gidau el ed anflau sia buorsa, sas ti ir 2 quadrets anavon e ti has fadigiau 5 francs.





B: Ti has buca vuliu gidar el e stos perquei ir 4 quadrets anavos.





Ti entaupas in tschiec ch’ei sepiars el marcau. Gidas ti el ad anflar la dretga via?





A: Cunquei che ti has gidau il tschiec, has ti fatg in fetg bien survetsch ad el. 4 quadrets anavon.





B: Il tschiec ei aunc adina sepiars e sa buca co turnar a casa. 3 quadrets anavos.





Ti entaupas in rugadur che supplichescha tei per enzatgei da magliar. Priu il cass che ti hagies gest in paun, dattas ad el in toc?





A: Il rugadur ei fetg engrazieivels a ti e ti sas ir 3 quadrets anavon.





B: Ir 4 quadrets anavos.





Ti vesas agl ur digl uaul in cavriel satel. Mettas ti enzatgei da magliar per el egl uaul?





A: Ti has mess da magliar, quei duesses ti denton buca far. 3 quadrets anavos.





B: Ti sas che ti astgas dar ad el nuot e vas vinavon. Ultra da quei ein cavreuls pil pli satels. 3 quadrets anavon.





Ti vesas en in restaurant in bellezia utschi en in caset. Laias ti liber igl utschi?





A: Ti has gidau igl utschi denton buca siu possessur. Ti astgas buca schar liber igl utschi dad enzatgi auter. 3 quadrets anavos.





B: Cunquei che ti sas che ti astgas buca schar liber igl utschi fas ti nuot. 2 quadrets anavon.





Ti entaupas in lader che vul entrar en ina casa. El vegn denton buca dad arver igl esch. Gidas ti el?





A: Il lader ei forsa leds che ti has gidau, la polizia ed il possessur dalla casa denton buc. 5 quadrets anavos.





B: Ti clomas la polizia enstagl da gidar il lader. 4 quadrets anavon.





Ti entaupas in vier ch’ei vid scuar ina via fetg tschuffa. Gidas ti el da scuar?





A: Il vier havess forsa plascher, quei ei denton sia lavur ed el drova buca agid. 3 quadrets anavos. 





B: Ti sas ch’il vier fa sia lavur e sas ir anavon 2 quadrets.














